
				এই পাতাটির মুদ্রণ সংশোধন করা প্রয়োজন। 
¢ रे
অক্ষয়কুমার বড়াল
ল’য়ে গেল্প গৃহ-শিরে অতি সস্তপণে ধরি’, সৰ্ব্বাঙ্গে বুলাহু কর কত-ন আদর করি', ক্রমে সুস্থ, তুলি গ্রীবা চাহিল আকাশ-পানে— মুখরিত উপবন কুজনে গুঞ্জনে গানে ।
ফুরিল কাকলী মুখে, সহসা উড়িল টিয়— উড়িছে-হরিৎ-পক্ষে স্বর্ণ-রৌদ্র আলোড়িয়া । কি আলোক –পরিপূর্ণ কি বায়ু—পাগল-করা ! প্রকৃতি মায়ের মত হাস্যমুখী মনোহর ।
ধায়—ছাড়ি’ গ্রাম, নদী ; দূর মাঠে যায় দেখা,— দিগন্তে অরণ্য-শীর্ষ—শু মল-বঙ্কিম-রেখা । ল’য়ে শত শূন্ত নীড় ডাকে ধরা অবিরত— নীল স্থির নভস্তলে ভাসে ক্ষুদ্র মরকত ।
চকিতে সরিল মেঘ-কোথ। কিছু নাই আর ! চকিতে ভাতিল মেঘে অমরার সিংহদ্বার ! ঝটিতি মিশিল বায়ে মিলনের কলধ্বনি— ত্রিদিব পেয়েছে ফিরে’ যেন তার হারা-মণি !
এই মৃত্যু—এই মুক্তি ! হে দেব, হে বিশ্বস্বামী ! আমিও ত বদ্ধ-জীব, আমি ও ত মুক্তিকামী ! আমিও কি ফেলি’ দেহ-বিস্ময়ে আতঙ্ক-হীন— জসীম সৌন্দর্ঘ্যে তব হুইব আনন্দে লীন ?

